
1939, kana teljardja o marimos, atunči kêrdja
o Josef Horvath bute austrijanconca bući pe
‘k aerodromo ando Njamco. 1940 akhardja
les e “Wehrmacht” ando Bremen. Kana sas
po hodinimos ando Burgenland dikhlja vov,
kê leski familija sas depotirime haj vo našlo
ando Francuzo taj dja ande francuzijaki
Strêjinengi Legija. Ando bêrš 1945 boldja pe
vov sar ketana, le francuzijakê ketanenca,
ande Austrija. O Josef Horvath sî źi akana o
jek prinźando Řom kaj akivno, le jagalesa
ando vas kethane la francuzoskona
ketenijasa mardja pe palaj liberacija la
Austrijaki.

E8 Źeno ande rezistansa
� Źanglen tume
… kê źene, save pařuven pengi politikaki rig,
dikhên pe butivar sar špijonur, la intensijasa te
infiltririn le dušmanoskê trupe?
… kê dezertorja nas but dêšutne bêrša
priznajime sar rezistencijakê źene taj nas
priznajime sar viktimur kata
nacionalsocijalističko progono?

� Tumari bući
Roden avere źenen, save marde pe kethane le
zaveznikonca pala pengi themeski slobodija.
Sikhaven e biografija ekhê manušêski thaj
sikhaven, so sas lesko motivo pala pesko
angažmano.

� Pa o foto
O Josef Horvath sar penzioneri ando Beči. O
foto sî ka privatniko Johann Balogh:
Althodis/Stari Hodas, Eisenstadt 1992.

So sas la evropakê Řomengê taj Sintongê pe vrjama kata o holokausto śinado www.romasintigenocide.eu

